
Vedtak om betinga kvote for skadefelling av rovvilt i region 1 for 2017/2018 

 

Rovviltnemnda region 1 vedtok i møte 27. februar 2017 kvote for betinga skadefelling av 

rovvilt for perioden 01. juni 2017 – 15. februar 2018, jf. sak 03/17. Til stades frå nemnda var 

leiar Aleksander Øren Heen, Helge Nævdal, Aase Simonsen og Gunvor Birkeland. Helen 

Hjertaas hadde meldt forfall. 

 

Vedtak 

I perioden 01.06.2017 til 15.02.2018 kan fylkesmennene i region 1 nytte desse kvotane for 

betinga skadefelling: 

 

Art Tal 

Jerv 8 

Gaupe 2 

Ulv 4 

Bjørn 1 

 

Nemnda kan til ein kvar tid trekke kvotane tilbake dersom ny kunnskap gjer det naudsynt. 

Irregulær avgang blir belasta kvoten. 

 

Iverksetting av løyva skal vere i samsvar med gjeldande forskrifter og forvaltingsplanen for 

regionen. 

 

Sidan nemnda sitt vedtak avvik frå sekretariatet sitt framlegg, skal vedtaket grunngjevast. 

 

Grunngjeving: 

For jerv viser nemnda til dei siste oppdaterte opplysningane om førekomst av jerv i Indre 

Sogn, Hardangervidda og nærliggande område i region 3. Ekstraordinære uttak og anna 

irregulær avgang vil bli trekt av kvoten. Då må kvoten vere tilstrekkeleg høg for å sikre at det 

er betinga løyve att til beitesesongen i heile region 1. Nemnda meiner det må vere ein kvote 

på 8 jerv for å sikre dette. 

 

For ulv viser nemnda til dei siste åra med jamleg nye ulvar som kjem inn i region 1, spesielt i 

Vest-Agder. Bestandsmålet for ulv blir truleg nådd i 2017, endeleg rapport om dette blir lagt 

fram 1. juni. Dei streifande ulvane som kjem til region 1 er i hovudsak unge hanndyr, sjølv om 

det i fjor ble felt ei tispe i Froland kommune (Aust-Agder). Generelt vil uttak av unge hanndyr 

i region 1 ha lite å seie for overlevinga til ulvebestanden i Noreg. Nemnda meiner difor det 

må vere ein kvote på 4 ulv når det skal takast høgde for streifande ulv i heile region 1.  

 

Nemnda sitt vedtak kan påklagast innan 3 veker frå vedtaket er motteke. Klaga skal 

handsamast av Klima- og miljødepartementet, men sendast til rovviltnemnda. 

 

 

 

 

Med helsing 

 

 

 

Aleksander Øren Heen 

leiar for rovviltnemnda 

 

Brevet er godkjent elektronisk og har derfor ikkje underskrift 

 

 

Vedlegg: Saksutgreiing frå sekretariatet 

 

Kopi: 

Rovviltnemnda region 1 

 

Adresseliste: 

Klima- og miljødepartementet 

Miljødirektoratet 

Fylkesmennene i region 1 

Mattilsynet 

Statens Naturoppsyn 

Bondelaga i fylka 

Sau- og geit i fylka 

WWF Norge 

Foreningen våre rovdyr 

Norges Miljøvernforbund 

NOAH -for dyrs rettigheter 

Naturvernforbundet i fylka 

 

 

 

 

 


